
Ш.Уәлиханов атындағы жалпы білім беретін мектеп-интернатының математика пәні мұғалімі.
Түркістан облысы, Бәйдібек ауданы

МЕКТЕП МАТЕМАТИКА КУРСЫНДА АНАЛОГИЯ ӘДІСІН ҚОЛДАНУДЫҢ ЕРЕКШЕЛІКТЕРІ

Ғылыми-техникалық прогресстің қазіргі заманда ғарыштап дамуы, экономикалық прогресс заманы адамдардың белсендірек болуын талап етеді. Бұл мектептегі білім беруге де тікелей қатысты. Оқытудың белсенділігін арттыру, жастарды өзіндік өмір мен еңбекке баулуды, мектеп жасынан даярлауды қолға алу, жаңа қоғамның саналы құрылысшыларын тәрбиелеуге қол жеткiзу жалпы бiлiм беретiн орта мектептегi математиканы оқытудың негізгі міндетіне жатады. Білім алушыларды күнделiктi өмiрге және қазiргi қоғамның әрбiр мүшесiнiң жұмысына керектi сапалы және саналы математикалық бiлiм, бiлiктілік және дағдыларымен қамтамасыз етуден тұрады. Алған бiлiм мектепте басқа пәндерді оқып-үйренуге жеткiлiктi болып, мектептен кейiн бiлiм алуды жалғастыруға негіз қалайды.
Білім алушыларға математиканы оқытуда теореманы дәлелдеу мен есептердi шығару бiлiм-бiлiгiн ғана игертiп қоймай, сондай-ақ мектепте математикасында қолданып жүрген негiзгi әдiстердi танып-бiлiп, оны оқу әрекетiнде қолдануға да назар аударылады. Берiлген есептi табысты шығару үшiн мұғалiм өзiнiң барлық қарқынды мүмкiндiктерiн пайдаланып, білім алушының оқу-танымдық әрекетiн белсендi етедi. Бұл ретте жоғары дамуға жету үшiн білім алушының математикаға қызығушылығын арттырып, өзiндiк меңгеру мен өз бетiнше жұмыс iстеу дағдысын қалыптастырып, берiлген есептердi шығармашылықпен орындауды қалыптастыру керек.
Білім алушыларды математикаға оқыту iс-әрекетiнде олардың ұғымдарды меңгеріп, теоремалар мен есептi шығаруды бiлуiне ғана жетiп қоймай, сонымен бiрге математикадағы негiзгi қолданылатын әдiстердi танып-бiлу және оны қолдануды да ескеру керек.
Сабақ үдерісінде аналогияны қолдану білім алушының шығармашылық қабiлетiн дамытатыны, ал аналогияны игеру дәрежесi адамның шығармашылық даму дәрежесiн қалаптастыратыны анықталған.
Сонымен, балалар дүние танудың алғашқы сатыларында, сондай-ақ бiлу үрдiсiнде өте тез түрде аналогияны қолданылатыны анықталды.
Алғашқыда әдiстемелiк әдебиеттерде аналогияны қолдануды шектеу мен байқап қолдану туралы жиi айтылса, соңғы кездері аналогияны үздiксiз және кеңiнен қолдану әсерлi әдiстердiң бiрi екенi туралы сенiмдердi көп кездестiремiз. Бұл білім алушыда пәнге деген белсендi қызығушылығын қалаптастырады.
Ғылыми әдебиетте аналогияның екi түрi бар: түсiндiрлемi және iздендiретiн. Оның бiрiншiсi иллюстративтi аналогия модельдерiн шығару жолымен оқып отырған материал туралы айқын түсiнiкке жетуге болады дегенге саяды.
Мектептегі оқыту iсiнде оқу пәнiнiң мазмұнының көлемiн анықтаумен және сабаққа қажеттi материалды iрiктеумен қатар оқыту әдiстерi де ерекше маңызға ие.
Оқыту әдiсi дегенiмiз – шәкiрттердiң белсендi танымдық қызметiн қамтамассыз ететiн, мұғалiм мен білім алушының нысаналы бiрлескен әрекеттерiнiң нақты түрi.
Қазіргі таңда ғалымдардың еңбектерінде аналогия әдісі оқытуда үлкен роль атқаратыны жиі сөз болып жүр. Аналогия жаңа тақырыпты бұрын өтілген материалмен байланыстыра отырып түсіндіруде, математикалық ұғымдардың қасиеттерін дәлелдеу, алынған білімді қолдану және оны практикалық тексеруде қолданыс табады.
Аналогия – бір объектінің белгілері және элементтері арасындағы қатыстарының басқа бір объектіге ұқсастығына сүйеніп, олардың басқа белгілерінің де ұқсас болатындығы туралы қорытынды шығаратын таным әдісі. Басқаша айтқанда аналогия бір объект туралы білетін білімдер негізінде онымен ұқсас басқа объект жөнінде білімдерді меңгеру барысындағы ой қорыту. Аналогия бойынша ой қорытындысы болжам ғана болады, ол дұрыс та, бұрыс та болуы мүмкін.
Сонымен, аналогия зерттеу жұмыстарын жүргізуде ғалымдардың ақылға алып жүретін негізгі әдістерінің қатарына жатады.
Аналогиялық ой қорытындылау тұрғысынан Ата заң математикадағы аксиомалар тобы да, ал мемлекеттегі одан туындалған «кіші заңдар» математикадағы дәлелденетін теоремалар, салдар іспеттес.
Аналогияның айрықша сипаты – бір жүйедегі қатыстар мен қасиеттерді екінші жүйеге көшіру болып табылады. Оқушылардың бір объектіні оқып үйренудегі білімдерді екінші объектіге көшіру қабілетін қалыптастыру, оқытудағы ең маңызды мәселе.
Демек, математика мұғалімі аналогия әдісін меңгеріп, оның әрбір түрін сабақ беру үрдісінде еркін қолдана білу және аналогия бойынша жасалынып жатқан қорытындыны шындыққа жақындататын факторларды білуі тиіс.
Аналогиялық есептер класының типтік өкілдері орта мектептегі бір айнымалысы бар рациональды теңсіздіктер мен бір айнымалы рациональ теңсіздіктер болады. Ереже бойынша, білім алушылар рационал теңдеуді шешу әдісін жақсы меңгерген және теңдеу мен теңсіздік кластары арасындағы аналогияның мәнісін терең сезінген білім алушылар соңғы есептерді шығаруда қиналмайды. Тек қана есепті шығару әдісінің деген ұғым мен дәлелдеу әдісінің ұғымын шатастырмай керек. Сөйтіп, қарсы жорып дәлелдеу әдісімен біз көптеген әлі құрылымдық ұқсастық белгілері де табылмаған, демек аналогия жоқ пікірлердің шындығын таба аламыз.
Жоғарыда айтылып өткендей, ой қорытындысы – бір пікірлердің басқалардан шығарылу процесі. Пікірлердегі аналогияны талдауда біз аналогиялық пікірлердің құрылу механизмін жетік қарастырдық. Сондықтан да ой қорытындысындағы аналогия туралы мәселе анықталды деп есептеуге болады.
Оқыту үдерісіндегі аналогияның қолданылуы дидактиканың көрнекілік принципін неғұрлым толық жүзеге асыру мүмкіндігін береді. Екі математикалық объект арасындағы аналогияны орнату оларда кез келгені аналогиялық объектілердің бірі болып есептелетін ортақ қалыптық, үйреншікті жүзеге асырудың бар болуымен қарастырылады.
Орта мектеп білім алушылары үнемі айқан не айқан емес түрдегі аналогиямен үнемі кездеседі және әрбір нақты аналогияның мағынасына терең көз жіберуіне мүмкіндік туады ең ақыры оқыту сапасы да оған тәуелді болмақ. Сонымен, біз математиканы оқыту процесіндегі аналогияны қолдануға байланысты мынадай қорытындылар жасаймыз:
1 Білім алушыларды аналогияны қолдануға үйрету керек;
2 Аналогияны білім алушылардың өз бетінше пайдалануға үнемі үйрету қажет;
3 Аналогия білім жүйесіндегі белгіліден белгісізге өтуді қамтамасыз етеді;
4 Аналогия оқытудағы көрнекілік принципін терең және толығырақ жүзеге асыруға мүмкіндік береді.
Математикаға оқытуда білім алушылардың теореманы дәлелдеуi мен есептердi шығару бiлiм-бiлiгiн ғана игертiп қоймай, сондай-ақ мектеп математикасында қолданып жүрген негiзгi әдiстердi танып-бiлiп, оны оқу әрекетiнде қолдануға да назар аударылады. Берiлген есептi табысты шығару үшiн мұғалiм өзiнiң барлық қарқынды мүмкiндiктерiн пайдаланып, білім алушының оқу-танымдық әрекетiн белсендi етедi. Бұл ретте жоғары дамуға жету үшiн білім алушының математикаға қызығушылығын арттырып, өзiндiк меңгеру мен өз бетiнше жұмыс iстеу дағдысын қалыптастырып, берiлген есептердi шығармашылықпен орындауды қалыптастыру білім беру саласындағы өзекті мәселелердің бірі ретінде зерттеу жұмысына арқау болады.

